
Answer two questions on your chosen prescribed text. 
EITHER 
Herodotus 2. 112–35
Answer Question 1 and either Question 2 or Question 3.

Plato, Protagoras 311a8–319a7, 320c8–328d2
Answer Question 4 and either Question 5 or Question 6.

Section B
Answer one of the three questions set on your chosen prescribed text.
EITHER 

Section A

Answer two questions on your chosen prescribed text. 

EITHER 

Herodotus 2. 112–35

Answer Question 1 and either Question 2 or Question 3.

OR

Plato, Protagoras 311a8–319a7, 320c8–328d2

Answer Question 4 and either Question 5 or Question 6.

Herodotus 2. 112–35

1 Translate the following passage into English. Write your translation on alternate lines.

	 	Πρωτέος	δὲ	ἐκδέξασθαι	τὴν	βασιληίην	῾Ραμψίνιτον	ἔλεγον,	ὃς	μνημόσυνα	
ἐλίπετο	 τὰ	 προπύλαια	 τὰ	 πρὸς	 ἑσπέρην	 τετραμμένα	 τοῦ	 Ἡφαιστείου,	
ἀντίους	 δὲ	 τῶν	 προπυλαίων	 ἔστησε	 ἀνδριάντας	 δύο,	 ἐόντας	 τὸ	 μέγαθος	
πέντε	 καὶ	 εἴκοσι	 πήχεων,	 τῶν	 Αἰγύπτιοι	 τὸν	 μὲν	 πρὸς	 βορέω	 ἑστεῶτα	
καλέουσι	θέρος,	τὸν	δὲ	πρὸς	νότον	χειμῶνα·	καὶ	τὸν	μὲν	καλέουσι	θέρος,	
τοῦτον	μὲν	προσκυνέουσί	τε	καὶ	εὖ	ποιέουσι,	τὸν	δὲ	χειμῶνα	καλεόμενον	
τὰ	 ἔμπαλιν	 τούτων	 ἔρδουσι.	 πλοῦτον	 δὲ	 τούτῳ	 τῷ	 βασιλέϊ	 γενέσθαι	
ἀργύρου	 μέγαν,	 τὸν	 οὐδένα	 τῶν	 ὕστερον	 ἐπιτραφέντων	 βασιλέων	
δύνασθαι	ὑπερβαλέσθαι	οὐδ᾽	ἐγγὺς	ἐλθεῖν.

 Herodotus 2.121

[10]

EITHER 

2 Read the following passage and answer the questions.

	 	ὁ	 Θῶνις	 πέμπει	 τὴν	 ταχίστην	 ἐς	 Μέμφιν	 παρὰ	 Πρωτέα	 ἀγγελίην	
λέγουσαν	 τάδε·	Ἥκει	 ξεῖνος,	 γένος	 μὲν	 Τευκρός,	 ἔργον	 δὲ	 ἀνόσιον	
ἐν	 τῇ	 Ἑλλάδι	 ἐξεργασμένος·	 ξείνου	 γὰρ	 τοῦ	 ἑωυτοῦ	 ἐξαπατήσας	
τὴν	γυναῖκα	αὐτήν	τε	ταύτην	ἄγων	ἥκει	καὶ	πολλὰ	κάρτα	χρήματα,	
ὑπὸ	ἀνέμων	ἐς	γῆν	τὴν	σὴν	ἀπενειχθείς·	κότερα	δῆτα	τοῦτον	ἐῶμεν	
ἀσινέα	ἐκπλέειν	ἢ	ἀπελώμεθα	τὰ	ἔχων	ἦλθε;	ἀντιπέμπει	πρὸς	ταῦτα	
ὁ	 Πρωτεὺς	 λέγων	 τάδε·	 Ἄνδρα	 τοῦτον,	 ὅστις	 κοτέ	 ἐστι	 ὁ	 ἀνόσια	
ἐξεργασμένος	 ξεῖνον	 τὸν	 ἑωυτοῦ,	 συλλαβόντες	 ἀπάγετε	 παρ᾽	 ἐμέ,	
ἵνα	εἰδέω	τί	κοτε	καὶ	λέξει.

	 	ἀκούσας	δὲ	ταῦτα	ὁ	Θῶνις	συλλαμβάνει	τὸν	Ἀλέξανδρον	καὶ	τὰς	νέας	
αὐτοῦ	κατίσχει,	μετὰ	δὲ	αὐτόν	τε	τοῦτον	ἀνήγαγε	ἐς	Μέμφιν	καὶ	τὴν	
Ἑλένην	τε	καὶ	τὰ	χρήματα,	πρὸς	δὲ	καὶ	τοὺς	ἱκέτας.	ἀνακομισθέντων	
δὲ	 πάντων	 εἰρώτα	 τὸν	 Ἀλέξανδρον	 ὁ	 Πρωτεὺς	 τίς	 εἴη	 καὶ	 ὁκόθεν	
πλέοι.	ὁ	δέ	οἱ	καὶ	τὸ	γένος	κατέλεξε	καὶ	τῆς	πάτρης	εἶπε	τὸ	οὔνομα	καὶ	
δὴ	καὶ	τὸν	πλόον	ἀπηγήσατο	ὁκόθεν	πλέοι.	μετὰ	δὲ	ὁ	Πρωτεὺς	εἰρώτα	
αὐτὸν	ὁκόθεν	τὴν	Ἑλένην	λάβοι·	πλανωμένου	δὲ	τοῦ	Ἀλεξάνδρου	ἐν	
τῷ	λόγῳ	καὶ	οὐ	λέγοντος	τὴν	ἀληθείην	ἤλεγχον	οἱ	γενόμενοι	ἱκέται	
ἐξηγεύμενοι	 πάντα	 λόγον	 τοῦ	 ἀδικήματος.	 τέλος	 δὲ	 δή	 σφι	 λόγον	
τόνδε	ἐκφαίνει	ὁ	Πρωτεύς,	λέγων	ὅτι	᾿Eγὼ	εἰ	μὴ	περὶ	πολλοῦ	ἡγεύμην	
μηδένα	ξείνων	κτείνειν,	ὅσοι	ὑπ᾽	ἀνέμων	ἤδη	ἀπολαμφθέντες	ἦλθον	
ἐς	 χώρην	 τὴν	 ἐμήν,	 ἐγὼ	ἄν	 σε	 ὑπὲρ	 τοῦ	Ἕλληνος	 ἐτεισάμην,	 ὅς,	ὦ	
κάκιστε	ἀνδρῶν,	ξεινίων	τυχὼν	ἔργον	ἀνοσιώτατον	ἐργάσαο·	παρὰ	
τοῦ	 σεωυτοῦ	 ξείνου	 τὴν	 γυναῖκα	 ἦλθες·	 καὶ	 μάλα	 ταῦτά	 τοι	 οὐκ	
ἤρκεσε,	 ἀλλ᾽	 ἀναπτερώσας	 αὐτὴν	 οἴχεαι	 ἔχων.	 καὶ	 οὐδὲ	 ταῦτά	 τοι	
μοῦνα	ἤρκεσε,	ἀλλὰ	καὶ	τὰ	οἰκία	τοῦ	ξείνου	κεραΐσας	ἥκεις.	νῦν	ὦν	
ἐπειδὴ	 περὶ	 πολλοῦ	 ἥγημαι	 μὴ	 ξεινοκτονέειν,	 γυναῖκα	 μὲν	 ταύτην	
καὶ	τὰ	χρήματα	οὔ	τοι	προήσω	ἀπάγεσθαι,	ἀλλ᾽	αὐτὰ	ἐγὼ	τῷ	Ἕλληνι	
ξείνῳ	 φυλάξω,	 ἐς	 ὃ	 ἂν	 αὐτὸς	 ἐλθὼν	 ἐκεῖνος	 ἀπαγαγέσθαι	 ἐθέλῃ·	
αὐτὸν	δέ	σε	καὶ	τοὺς	σοὺς	συμπλόους	τριῶν	ἡμερέων	προαγορεύω	ἐκ	
τῆς	ἐμῆς	γῆς	ἐς	ἄλλην	τινὰ	μετορμίζεσθαι,	 εἰ	 δὲ	μή,	ἅτε	πολεμίους	
περιέψεσθαι.

Herodotus 2.114–115

 (a)  Lines 1–9 (ὁ	Θῶνις	πέμπει	. . . κοτε	καὶ	λέξει): how is the urgency and importance of the 
situation conveyed? [7]

 (b)  Lines 10–31 (ἀκούσας	δὲ	ταῦτα	. . . ἅτε	πολεμίους	περιέψεσθαι): discuss the portrayal of 
Proteus and Alexandros in these lines.  [18]

OR

3 Read the following passage and answer the questions.

	 	πυραμίδα	 δὲ	 καὶ	 οὗτος	 κατελίπετο	 πολλὸν	 ἐλάσσω	 τοῦ	 πατρός,	
εἴκοσι	 ποδῶν	 καταδέουσαν	 κῶλον	 ἕκαστον	 τριῶν	 πλέθρων,	 ἐούσης	
τετραγώνου,	λίθου	δὲ	 ἐς	 τὸ	ἥμισυ	Αἰθιοπικοῦ·	 τὴν	δὴ	μετεξέτεροί	φασι	
Ἑλλήνων	 ῾Ροδώπιος	 ἑταίρης	 γυναικὸς	 εἶναι,	 οὐκ	 ὀρθῶς	 λέγοντες·	 οὐδὲ	
ὦν	οὐδὲ	εἰδότες	μοι	φαίνονται	λέγειν	οὗτοι	ἥτις	ἦν	ἡ	῾Ροδῶπις	(οὐ	γὰρ	ἄν	
οἱ	πυραμίδα	ἀνέθεσαν	ποιήσασθαι	τοιαύτην,	ἐς	τὴν	ταλάντων	χιλιάδες	
ἀναρίθμητοι	 ὡς	 λόγῳ	 εἰπεῖν	 ἀναισίμωνται),	 πρὸς	 δὲ	 ὅτι	 κατὰ	 Ἄμασιν	
βασιλεύοντα	ἦν	ἀκμάζουσα	῾Ροδῶπις,	ἀλλ᾽	οὐ	κατὰ	τοῦτον·	

	 ........................................................................................................................................

	 	̔Ροδῶπις	 δὲ	 ἐς	 Αἴγυπτον	 ἀπίκετο	 Ξάνθεω	 τοῦ	 Σαμίου	 κομίσαντος	 μιν,	
ἀπικομένη	 δὲ	 κατ᾽	 ἐργασίην	 ἐλύθη	 χρημάτων	 μεγάλων	 ὑπὸ	 ἀνδρὸς	
Μυτιληναίου	 Χαράξου	 τοῦ	 Σκαμανδρωνύμου	 παιδός,	 ἀδελφεοῦ	 δὲ	
Σαπφοῦς	τῆς	μουσοποιοῦ.	οὕτω	δὴ	ἡ	῾Ροδῶπις	ἐλευθερώθη	καὶ	κατέμεινέ	
τε	 ἐν	 Αἰγύπτῳ	 καὶ	 κάρτα	 ἐπαφρόδιτος	 γενομένη	 μεγάλα	 ἐκτήσατο	
χρήματα	ὡς	 ἂν	 εἶναι	 ῾Ροδῶπιν,	 ἀτὰρ	 οὐκ	 ὥς	 γε	 ἐς	 πυραμίδα	 τοιαύτην	
ἐξικέσθαι.	τῆς	γὰρ	τὴν	δεκάτην	τῶν	χρημάτων	ἰδέσθαι	ἔστι	ἔτι	καὶ	ἐς	τόδε	
παντὶ	τῷ	βουλομένῳ,	οὐδὲν	δεῖ	μεγάλα	οἱ	χρήματα	ἀναθεῖναι.	ἐπεθύμησε	
γὰρ	 ῾Ροδῶπις	 μνημήιον	 ἑωυτῆς	 ἐν	 τῇ	 Ἑλλάδι	 καταλιπέσθαι,	 ποίημα	
ποιησαμένη	 τοῦτο	 τὸ	μὴ	 τυγχάνει	 ἄλλῳ	 ἐξευρημένον	 καὶ	 ἀνακείμενον	
ἐν	ἱρῷ,	τοῦτο	ἀναθεῖναι	ἐς	Δελφοὺς	μνημόσυνον	ἑωυτῆς.	τῆς	ὦν	δεκάτης	
τῶν	χρημάτων	ποιησαμένη	ὀβελοὺς	βουπόρους	πολλοὺς	σιδηρέους,	ὅσον	
ἐνεχώρεε	ἡ	δεκάτη	οἱ,	ἀπέπεμπε	ἐς	Δελφούς·	οἳ	καὶ	νῦν	ἔτι	συννενέαται		
ὄπισθε	 μὲν	 τοῦ	 βωμοῦ	 τὸν	 Χῖοι	 ἀνέθεσαν,	 ἀντίον	 δὲ	 αὐτοῦ	 τοῦ	 νηοῦ.	
φιλέουσι	δέ	κως	ἐν	τῇ	Ναυκράτι	ἐπαφρόδιτοι	γίνεσθαι	ἑταῖραι·	τοῦτο	μὲν	
γὰρ	αὕτη,	τῆς	πέρι	λέγεται	ὅδε	ὁ	λόγος,	οὕτω	δή	τι	κλεινὴ	ἐγένετο	ὡς	καὶ	
οἱ	 πάντες	 Ἕλληνες	 ῾Ροδώπιος	 τὸ	 οὔνομα	 ἐξέμαθον,	 τοῦτο	 δὲ	 ὕστερον	
ταύτης	τῇ	οὔνομα	ἦν	Ἀρχιδίκη	ἀοίδιμος	ἀνὰ	τὴν	Ἑλλάδα	ἐγένετο,	ἧσσον	
δὲ	 τῆς	 ἑτέρης	 περιλεσχήνευτος.	 Χάραξος	 δὲ	 ὡς	 λυσάμενος	 ῾Ροδῶπιν	
ἀπενόστησε	ἐς	Μυτιλήνην,	 ἐν	μέλεϊ	Σαπφὼ	πολλὰ	κατεκερτόμησέ	μιν.	
῾Ροδώπιος	μέν	νυν	πέρι	πέπαυμαι.		

 Herodotus 2.134a–b, 135

 (a)  Lines 1–8 (πυραμίδα	δὲ	καὶ	. . . οὐ	κατὰ	τοῦτον): how does Herodotus show a critical 
approach to his material in these lines? [7]

 (b)  Lines 9–29 (῾Ροδῶπις	δὲ	ἐς	. . . νυν	πέρι	πέπαυμαι): comment on the portrayal of Rhodopis 
in these lines. [18]

[Total: 25]

[Section A total: 35]

5

10

15

20

25



6

9787/02/M/J/17© UCLES 2017

Plato, Protagoras 311a8–319a7, 320c8–328d2

4 Translate the following passage into English. Write your translation on alternate lines. 

	 	ὅσα	 γὰρ	 ἡγοῦνται	 ἀλλήλους	 κακὰ	 ἔχειν	 ἄνθρωποι	 φύσει	 ἢ	 τύχῃ,	
οὐδεὶς	 θυμοῦται	 οὐδὲ	 νουθετεῖ	 οὐδὲ	 διδάσκει	 οὐδὲ	 κολάζει	 τοὺς	
ταῦτα	 ἔχοντας,	 ἵνα	 μὴ	 τοιοῦτοι	 ὦσιν,	 ἀλλ᾽	 ἐλεοῦσιν·	 οἷον	 τοὺς	
αἰσχροὺς	ἢ	σμικροὺς	ἢ	ἀσθενεῖς	τίς	οὕτως	ἀνόητος	ὥστε	τι	τούτων	
ἐπιχειρεῖν	ποιεῖν;	ταῦτα	μὲν	γὰρ	οἶμαι	ἴσασιν	ὅτι	φύσει	τε	καὶ	τύχῃ	
τοῖς	ἀνθρώποις	 γίγνεται,	 τὰ	 καλὰ	καὶ	 τἀναντία	 τούτοις·	 ὅσα	 δὲ	 ἐξ	
ἐπιμελείας	 καὶ	 ἀσκήσεως	 καὶ	 διδαχῆς	 οἴονται	 γίγνεσθαι	 ἀγαθὰ	
ἀνθρώποις,	ἐάν	τις	ταῦτα	μὴ	ἔχῃ,	ἀλλὰ	τἀναντία	τούτων	κακά,	ἐπὶ	
τούτοις	που	οἵ	τε	θυμοὶ	γίγνονται	καὶ	αἱ	κολάσεις	καὶ	αἱ	νουθετήσεις.

Plato, Protagoras 323d–e

[10]

EITHER 

5 Read the following passage and answer the questions.

	 	καὶ	 ἐγὼ	 εἶπον	 μετὰ	 τοῦτο·	 τί	 οὖν;	 οἶσθα	 εἰς	 οἷόν	 τινα	 κίνδυνον	
ἔρχῃ	 ὑποθήσων	 τὴν	 ψυχήν;	 ἢ	 εἰ	 μὲν	 τὸ	 σῶμα	 ἐπιτρέπειν	 σε	 ἔδει	 τῳ	
διακινδυνεύοντα	 ἢ	 χρηστὸν	 αὐτὸ	 γενέσθαι	 ἢ	 πονηρόν,	 πολλὰ	 ἂν	
περιεσκέψω	 εἴτ᾽	 ἐπιτρεπτέον	 εἴτε	 οὔ,	 καὶ	 εἰς	 συμβουλὴν	 τούς	 τε	 φίλους	
ἂν	παρεκάλεις	 καὶ	 τοὺς	 οἰκείους	σκοπούμενος	ἡμέρας	συχνάς·	 ὃ	 δὲ	περὶ	
πλείονος	τοῦ	σώματος	ἡγῇ,	τὴν	ψυχήν,	καὶ	ἐν	ᾧ	πάντ᾽	ἐστὶν	τὰ	σὰ	ἢ	εὖ	ἢ	
κακῶς	πράττειν,	χρηστοῦ	ἢ	πονηροῦ	αὐτοῦ	γενομένου,	περὶ	δὲ	τούτου	οὔτε	
τῷ	πατρὶ	οὔτε	τῷ	ἀδελφῷ	ἐπεκοινώσω	οὔτε	ἡμῶν	τῶν	ἑταίρων	οὐδενί,	εἴτ᾽	
ἐπιτρεπτέον	 εἴτε	 καὶ	 οὐ	 τῷ	ἀφικομένῳ	 τούτῳ	ξένῳ	 τὴν	σὴν	ψυχήν,	ἀλλ᾽	
ἑσπέρας	 ἀκούσας,	 ὡς	φῄς,	 ὄρθριον	 ἥκων	περὶ	 μὲν	 τούτου	 οὐδένα	 λόγον	
οὐδὲ	συμβουλὴν	ποιῇ,	εἴτε	χρὴ	ἐπιτρέπειν	σαυτὸν	αὐτῷ	εἴτε	μή,	ἕτοιμος	δ᾽	εἶ	
ἀναλίσκειν	τά	τε	σαυτοῦ	καὶ	τὰ	τῶν	φίλων	χρήματα,	ὡς	ἤδη	διεγνωκὼς	ὅτι	
πάντως	συνεστέον	Πρωταγόρᾳ,	ὃν	οὔτε	γιγνώσκεις,	ὡς	φῄς,	οὔτε	διείλεξαι	
οὐδεπώποτε,	σοφιστὴν	δ᾽	ὀνομάζεις,	τὸν	δὲ	σοφιστὴν	ὅτι	ποτ᾽	ἔστιν	φαίνῃ	
ἀγνοῶν,	ᾧ	μέλλεις	σαυτὸν	ἐπιτρέπειν;

	 	καὶ	ὃς	ἀκούσας,	ἔοικεν,	ἔφη,	ὦ	Σώκρατες,	ἐξ	ὧν	σὺ	λέγεις.

	 	ἆρ᾽	οὖν,	ὦ	Ἱππόκρατες,	ὁ	σοφιστὴς	τυγχάνει	ὢν	ἔμπορός	τις	ἢ	κάπηλος	τῶν	
ἀγωγίμων,	ἀφ᾽	ὧν	ψυχὴ	τρέφεται;	φαίνεται	γὰρ	ἔμοιγε	τοιοῦτός	τις.

	 	τρέφεται	δέ,	ὦ	Σώκρατες,	ψυχὴ	τίνι;

	 	μαθήμασιν	δήπου,	ἦν	δ᾽	ἐγώ.	καὶ	ὅπως	γε	μή,	ὦ	ἑταῖρε,	ὁ	σοφιστὴς	ἐπαινῶν	
ἃ	 πωλεῖ	 ἐξαπατήσῃ	 ἡμᾶς,	 ὥσπερ	 οἱ	 περὶ	 τὴν	 τοῦ	 σώματος	 τροφήν,	 ὁ	
ἔμπορός	 τε	 καὶ	 κάπηλος.	 καὶ	 γὰρ	 οὗτοί	 που	ὧν	 ἄγουσιν	 ἀγωγίμων	 οὔτε	
αὐτοὶ	 ἴσασιν	ὅτι	χρηστὸν	ἢ	πονηρὸν	περὶ	 τὸ	σῶμα,	 ἐπαινοῦσιν	δὲ	πάντα	
πωλοῦντες,	οὔτε	οἱ	ὠνούμενοι	παρ᾽	αὐτῶν,	ἐὰν	μή	τις	τύχῃ	γυμναστικὸς	
ἢ	ἰατρὸς	ὤν.	οὕτω	δὲ	καὶ	οἱ	τὰ	μαθήματα	περιάγοντες	κατὰ	τὰς	πόλεις	καὶ	
πωλοῦντες	καὶ	καπηλεύοντες	τῷ	ἀεὶ	ἐπιθυμοῦντι	ἐπαινοῦσιν	μὲν	πάντα	ἃ	
πωλοῦσιν,	τάχα	δ᾽	ἄν	τινες,	ὦ	ἄριστε,	καὶ	τούτων	ἀγνοοῖεν	ὧν	πωλοῦσιν	
ὅτι	 χρηστὸν	 ἢ	 πονηρὸν	 πρὸς	 τὴν	 ψυχήν·	 ὡς	 δ᾽	 αὔτως	 καὶ	 οἱ	 ὠνούμενοι	
παρ᾽	αὐτῶν,	 ἐὰν	μή	 τις	 τύχῃ	περὶ	 τὴν	ψυχὴν	αὖ	 ἰατρικὸς	ὤν.	 εἰ	 μὲν	 οὖν	
σὺ	 τυγχάνεις	 ἐπιστήμων	 τούτων	 τί	 χρηστὸν	 καὶ	 πονηρόν,	 ἀσφαλές	 σοι	
ὠνεῖσθαι	μαθήματα	καὶ	παρὰ	Πρωταγόρου	καὶ	παρ᾽	ἄλλου	ὁτουοῦν·	εἰ	δὲ	
μή,	ὅρα,	ὦ	μακάριε,	μὴ	περὶ	τοῖς	φιλτάτοις	κυβεύῃς	τε	καὶ	κινδυνεύῃς.

Plato, Protagoras 313

 (a)  Lines 1–15 (καὶ	ἐγὼ	εἶπον	. . . μέλλεις	σαυτὸν	ἐπιτρέπειν): how does Socrates emphasise 
the dangers of Hippocrates’ proposed course of action? [13]

 (b)  Lines 20–32 (μαθήμασιν	δήπου,	ἦν . . . τε	καὶ	κινδυνεύῃς): assess the persuasive force of 
Socrates’ analogy in these lines.  [12]

[Total: 25]

OR

6 Read the following passage and answer the questions.

	 	τῆς	ἀρετῆς,	εἰ	μέλλει	πόλις	εἶναι,	οὐδένα	δεῖ	ἰδιωτεύειν.	εἰ	γὰρ	δὴ	ὃ	λέγω	
οὕτως	 ἔχει—ἔχει	 δὲ	 μάλιστα	 πάντων	 οὕτως—ἐνθυμήθητι	 ἄλλο	 τῶν	
ἐπιτηδευμάτων	ὁτιοῦν	καὶ	μαθημάτων	προελόμενος.	εἰ	μὴ	οἷόν	τ᾽	ἦν	πόλιν	
εἶναι	 εἰ	 μὴ	πάντες	 αὐληταὶ	 ἦμεν	 ὁποῖός	 τις	 ἐδύνατο	 ἕκαστος,	 καὶ	 τοῦτο	
καὶ	ἰδίᾳ	καὶ	δημοσίᾳ	πᾶς	πάντα	καὶ	ἐδίδασκε	καὶ	ἐπέπληττε	τὸν	μὴ	καλῶς	
αὐλοῦντα,	καὶ	μὴ	ἐφθόνει	τούτου,	ὥσπερ	νῦν	τῶν	δικαίων	καὶ	τῶν	νομίμων	
οὐδεὶς	 φθονεῖ	 οὐδ᾽	 ἀποκρύπτεται	 ὥσπερ	 τῶν	 ἄλλων	 τεχνημάτων—
λυσιτελεῖ	γὰρ	οἶμαι	ἡμῖν	ἡ	ἀλλήλων	δικαιοσύνη	καὶ	ἀρετή·	διὰ	ταῦτα	πᾶς	
παντὶ	προθύμως	λέγει	καὶ	διδάσκει	καὶ	τὰ	δίκαια	καὶ	τὰ	νόμιμα—εἰ	οὖν	
οὕτω	καὶ	ἐν	αὐλήσει	πᾶσαν	προθυμίαν	καὶ	ἀφθονίαν	εἴχομεν	ἀλλήλους	
διδάσκειν,	 οἴει	 ἄν	 τι,	 ἔφη,	 μᾶλλον,	 ὦ	 Σώκρατες,	 τῶν	 ἀγαθῶν	 αὐλητῶν	
ἀγαθοὺς	αὐλητὰς	τοὺς	ὑεῖς	γίγνεσθαι	ἢ	τῶν	φαύλων;	οἶμαι	μὲν	οὔ,	ἀλλὰ	
ὅτου	ἔτυχεν	ὁ	ὑὸς	εὐφυέστατος	γενόμενος	εἰς	αὔλησιν,	οὗτος	ἂν	ἐλλόγιμος	
ηὐξήθη,	ὅτου	δὲ	ἀφυής,	ἀκλεής·	καὶ	πολλάκις	μὲν	ἀγαθοῦ	αὐλητοῦ	φαῦλος	
ἂν	ἀπέβη,	πολλάκις	δ᾽	ἂν	φαύλου	ἀγαθός·	ἀλλ᾽	οὖν	αὐληταί	γ᾽	ἂν	πάντες	
ἦσαν	ἱκανοὶ	ὡς	πρὸς	τοὺς	ἰδιώτας	καὶ	μηδὲν	αὐλήσεως	ἐπαΐοντας.	

	 ........................................................................................................................................
	 	νῦν	 δὲ	 τρυφᾷς,	 ὦ	 Σώκρατες,	 διότι	 πάντες	 διδάσκαλοί	 εἰσιν	 ἀρετῆς	 καθ᾽	

ὅσον	δύνανται	ἕκαστος,	καὶ	οὐδείς	σοι	φαίνεται·	εἶθ᾽,	ὥσπερ	ἂν	εἰ	ζητοῖς	τίς	
διδάσκαλος	τοῦ	ἑλληνίζειν,	οὐδ᾽	ἂν	εἷς	φανείη,	οὐδέ	γ᾽	ἂν	οἶμαι	εἰ	ζητοῖς	
τίς	ἂν	ἡμῖν	διδάξειεν	τοὺς	τῶν	χειροτεχνῶν	ὑεῖς	αὐτὴν	ταύτην	τὴν	τέχνην	
ἣν	δὴ	παρὰ	τοῦ	πατρὸς	μεμαθήκασιν,	καθ᾽	ὅσον	οἷός	τ᾽	ἦν	ὁ	πατὴρ	καὶ	οἱ	
τοῦ	πατρὸς	φίλοι	ὄντες	ὁμότεχνοι,	τούτους	ἔτι	τίς	ἂν	διδάξειεν,	οὐ	ῥᾴδιον	
οἶμαι	 εἶναι,	 ὦ	 Σώκρατες,	 τούτων	 διδάσκαλον	 φανῆναι,	 τῶν	 δὲ	 ἀπείρων	
παντάπασι	ῥᾴδιον,	οὕτω	δὲ	ἀρετῆς	καὶ	τῶν	ἄλλων	πάντων·	ἀλλὰ	κἂν	εἰ	
ὀλίγον	 ἔστιν	 τις	 ὅστις	 διαφέρει	 ἡμῶν	προβιβάσαι	 εἰς	ἀρετήν,	ἀγαπητόν.	
ὧν	 δὴ	 ἐγὼ	 οἶμαι	 εἷς	 εἶναι,	 καὶ	 διαφερόντως	 ἂν	 τῶν	 ἄλλων	 ἀνθρώπων	
ὀνῆσαί	τινα	πρὸς	τὸ	καλὸν	καὶ	ἀγαθὸν	γενέσθαι,	καὶ	ἀξίως	τοῦ	μισθοῦ	ὃν	
πράττομαι	καὶ	ἔτι	πλείονος,	ὥστε	καὶ	αὐτῷ	δοκεῖν	τῷ	μαθόντι.	διὰ	ταῦτα	
καὶ	 τὸν	 τρόπον	 τῆς	 πράξεως	 τοῦ	 μισθοῦ	 τοιοῦτον	 πεποίημαι·	 ἐπειδὰν	
γάρ	τις	παρ᾽	ἐμοῦ	μάθῃ,	ἐὰν	μὲν	βούληται,	ἀποδέδωκεν	ὃ	ἐγὼ	πράττομαι	
ἀργύριον·	 ἐὰν	 δὲ	μή,	 ἐλθὼν	 εἰς	 ἱερόν,	 ὀμόσας	ὅσου	ἂν	φῇ	ἄξια	 εἶναι	 τὰ	
μαθήματα,	τοσοῦτον	κατατέθηκε.

  Plato, Protagoras 327a–c, 327e–328c

 (a)  Lines 1–16 (τῆς	ἀρετῆς,	εἰ . . . μηδὲν	αὐλήσεως	ἐπαΐοντας): explain Protagoras’ argument 
in these lines and assess its strength.  [11]

 (b)  Lines 17–32 (νῦν	δὲ	τρυφᾷς . . . μαθήματα,	τοσοῦτον	κατατέθηκε): what does Protagoras 
say here about teaching, and how does he relate it to himself? [14]

Section B

Answer one of the three questions set on your chosen prescribed text.

You should refer in your answer both to the text itself and, where relevant, to the wider historical, social, 
political and cultural context. Credit will be given for engagement with secondary literature, where 
appropriate.

EITHER 

Herodotus 2.112–35

Answer either Question 7 or Question 8 or Question 9.

OR

Plato, Protagoras 311a8–319a7, 320c8–328d2

Answer either Question 10 or Question 11 or Question 12.

Herodotus 2.112–35

EITHER 

7 Read the following passage and answer the question.

	 	σεσήμανται	 δὲ	 διὰ	 γραμμάτων	 Αἰγυπτίων	 ἐν	 τῇ	 πυραμίδι	 ὅσα	 ἔς	 τε	
συρμαίην	καὶ	κρόμμυα	καὶ	σκόροδα	ἀναισιμώθη	τοῖσι	ἐργαζομένοισι·	καὶ	
ὡς	ἐμὲ	εὖ	μεμνῆσθαι	τὰ	ὁ	ἑρμηνεύς	μοι	ἐπιλεγόμενος	τὰ	γράμματα	ἔφη,	
ἑξακόσια	καὶ	χίλια	τάλαντα	ἀργυρίου	τετελέσθαι.	εἰ	δ᾽	ἔστι	οὕτως	ἔχοντα	
ταῦτα,	κόσα	οἰκὸς	ἄλλα	δεδαπανῆσθαί	ἐστι	ἔς	τε	σίδηρον	τῷ	ἐργάζοντο,	
καὶ	σιτία	καὶ	ἐσθῆτα	τοῖσι	ἐργαζομένοισι;	ὁκότε	χρόνον	μὲν	οἰκοδόμεον	
τὰ	 ἔργα	 τὸν	 εἰρημένον,	 ἄλλον	 δέ,	 ὡς	 ἐγὼ	 δοκέω,	 ἐν	 τῷ	 τοὺς	 λίθους	
ἔταμνον	καὶ	ἦγον	καὶ	τὸ	ὑπὸ	γῆν	ὄρυγμα	ἐργάζοντο,	οὐκ	ὀλίγον	χρόνον.

	 	ἐς	 τοῦτο	 δὲ	 ἐλθεῖν	 Χέοπα	 κακότητος	 ὥστε	 χρημάτων	 δεόμενον	 τὴν	
θυγατέρα	τὴν	ἑωυτοῦ	κατίσαντα	ἐπ᾽	οἰκήματος	προστάξαι	πρήσσεσθαι	
ἀργύριον	ὁκόσον	δή	τι·	οὐ	γὰρ	δὴ	τοῦτό	γε	ἔλεγον·	τὴν	δὲ	τά	τε	ὑπὸ	τοῦ	
πατρὸς	ταχθέντα	πρήσσεσθαι,	 ἰδίῃ	δὲ	καὶ	αὐτὴν	διανοηθῆναι	μνημήιον	
καταλιπέσθαι,	 καὶ	 τοῦ	 ἐσιόντος	 πρὸς	 αὐτὴν	 ἑκάστου	 δέεσθαι	 ὅκως	
ἂν	αὐτῇ	ἕνα	λίθον	 [ἐν	τοῖσι	ἔργοισι]	δωρέοιτο.	ἐκ	τούτων	δὲ	τῶν	λίθων	
ἔφασαν	τὴν	πυραμίδα	οἰκοδομηθῆναι	τὴν	ἐν	μέσῳ	τῶν	τριῶν	ἑστηκυῖαν,	
ἔμπροσθε	τῆς	μεγάλης	πυραμίδος,	τῆς	ἐστι	τὸ	κῶλον	ἕκαστον	ὅλου	καὶ	
ἡμίσεος	πλέθρου.

 Herodotus 2.125f–126

  What is distinctive about Herodotus’ narrative technique and historical method in this passage and 
in the rest of Book 2 that you have read? [25]

OR

8  Discuss Herodotus’ approach to power as a theme. [25]

OR

9  ‘Just one story after another.’ Discuss this view of Herodotus’ History. [25]

Plato, Protagoras 311a8–319a7, 320c8–328d2

EITHER 

10 Read the following passage and answer the question.

	 	εἰ	γὰρ	ἐθέλεις	ἐννοῆσαι	τὸ	κολάζειν,	ὦ	Σώκρατες,	τοὺς	ἀδικοῦντας	τί	ποτε	
δύναται,	 αὐτό	 σε	 διδάξει	 ὅτι	 οἵ	 γε	 ἄνθρωποι	 ἡγοῦνται	παρασκευαστὸν	
εἶναι	ἀρετήν.	οὐδεὶς	γὰρ	κολάζει	τοὺς	ἀδικοῦντας	πρὸς	τούτῳ	τὸν	νοῦν	
ἔχων	καὶ	τούτου	ἕνεκα,	ὅτι	ἠδίκησεν,	ὅστις	μὴ	ὥσπερ	θηρίον	ἀλογίστως	
τιμωρεῖται·	ὁ	δὲ	μετὰ	λόγου	ἐπιχειρῶν	κολάζειν	οὐ	τοῦ	παρεληλυθότος	
ἕνεκα	ἀδικήματος	τιμωρεῖται—οὐ	γὰρ	ἂν	τό	γε	πραχθὲν	ἀγένητον	θείη—
ἀλλὰ	τοῦ	μέλλοντος	χάριν,	ἵνα	μὴ	αὖθις	ἀδικήσῃ	μήτε	αὐτὸς	οὗτος	μήτε	
ἄλλος	ὁ	τοῦτον	ἰδὼν	κολασθέντα.	καὶ	τοιαύτην	διάνοιαν	ἔχων	διανοεῖται	
παιδευτὴν	 εἶναι	 ἀρετήν·	 ἀποτροπῆς	 γοῦν	 ἕνεκα	 κολάζει.	 ταύτην	 οὖν	
τὴν	 δόξαν	 πάντες	 ἔχουσιν	 ὅσοιπερ	 τιμωροῦνται	 καὶ	 ἰδίᾳ	 καὶ	 δημοσίᾳ.	
τιμωροῦνται	 δὲ	 καὶ	 κολάζονται	 οἵ	 τε	 ἄλλοι	 ἄνθρωποι	 οὓς	 ἂν	 οἴωνται	
ἀδικεῖν,	καὶ	οὐχ	ἥκιστα	Ἀθηναῖοι	οἱ	σοὶ	πολῖται·	ὥστε	κατὰ	τοῦτον	τὸν	
λόγον	 καὶ	 Ἀθηναῖοί	 εἰσι	 τῶν	 ἡγουμένων	 παρασκευαστὸν	 εἶναι	 καὶ	
διδακτὸν	 ἀρετήν.	 ὡς	 μὲν	 οὖν	 εἰκότως	 ἀποδέχονται	 οἱ	 σοὶ	 πολῖται	 καὶ	
χαλκέως	καὶ	σκυτοτόμου	συμβουλεύοντος	τὰ	πολιτικά,	καὶ	ὅτι	διδακτὸν	
καὶ	 παρασκευαστὸν	 ἡγοῦνται	 ἀρετήν,	 ἀποδέδεικταί	 σοι,	 ὦ	 Σώκρατες,	
ἱκανῶς,	ὥς	γέ	μοι	φαίνεται.

 Plato, Protagoras 324a–324d

  Summarise the passage and Protagoras’ argument. How successfully does he go on to answer 
this question in the rest of the dialogue?  [25]

OR

11  ‘More than a match for Socrates.’ Discuss this view of the characterisation of Protagoras in 
Plato’s Protagoras. [25]

OR

12  ‘A literary masterpiece.’ Discuss this view of Plato’s Protagoras. [25]

[Section B total: 25]

